
				এই পাতাটির মুদ্রণ সংশোধন করা প্রয়োজন। 
లు ఆ মোহন অমনিবাস
“কি কাজ বলুন ? এমন কোন কাজ নেই, যা আপনার জন্য আমি করতে পারি না।” মিঃ স্যানিয়েল কৃতজ্ঞ চিত্তে কহিলেন।
ডাঃ গুপ্ত হাসিতে হাসিতে কহিলেন, “আমার বাড়ী তো দেখেছেন, দ্বিতীয় প্রাণী নেই। আমার অনুরোধ, যা দু-একটা দিন আপনারা বেনারসে থাকেন, আমার অতিথি হ’য়ে আমাকে সৌভাগ্যবান করুন।”
মিঃ স্যানিয়েল কয়েক মুহুর্ত চিন্তা করিলেন; তিনি ভাবিলেন, যে পরোপকারী মহৎ অন্তঃকরণের পরিচয় ডাঃ গুপ্তের ভিতর পাইয়াছেন, তাহাতে তাহার এই সহৃদয় প্রস্তাব কৃতজ্ঞ চিত্তেই গ্রহণ করা উচিত। তিনি কহিলেন, “উত্তম, ডাঃ গুপ্ত। কিন্তু মিঃ করকে এই শুভ-সংবাদ দিতে যেতে হবে। আপনি বেনারসের পথে মোটর নিয়ে চলুন।”
“তা ভিন্ন দ্বিতীয় স্থলপথ নেই রামনগর যাবার। আমাদের রেলওয়ে ব্রিজের পাশে যে সেতু আছ, তার উপর দিয়েই যেতে হবে। সুতরাং ম্যাজিষ্ট্রেট সাহেবের ফটকের সম্মুখ দিয়েই আমাদের যেতে হবে।”, ডাঃ গুপ্ত সোৎসাহে কহিলেন।
দেখিতে দেখিতে মোটর আসিয়া মিঃ করের বাড়ীতে উপস্থিত হইল। মিঃ কর বন্ধু ও তাহার পুত্র এবং মিস সোমকে ছাড়িতে রাজী হইলেন না, কিন্তু ডাঃ গুপ্তের প্রার্থনা যে সর্বাগ্রে পূরণ হওয়া একান্ত যুক্তিসঙ্গত, তাহা বুঝিতে পারিয়া তিনি অনিচ্ছা সহকারে সম্মতি দান করলেন।
ডাঃ গুপ্ত ম্যাজিষ্ট্রেট ও তাঁহার স্ত্রী, পুত্র, কন্যাকে আগামী কালের ভোজে নিমন্ত্রণ করিয়া এবং তাহারা যে নিমন্ত্রণ রক্ষা করিবেন, সে প্রতিশ্রুতি আদায় করিয়া হৃষ্ট চিত্তে মোটর ছাড়িয়া দিলেন।
(S>) মিঃ স্যানিয়েলের অনুরোধে ডাঃ গুপ্ত ঘণ্টায় ৬০ মাইল বেগে মোটর ছাড়িয়া দিলেন এবং দশ মিনিটের মধ্যে আপনার বাঙলোয় উপস্থিত হইলেন।
ডাঃ গুপ্ত মহাসমাদরে অতিথিগণকে আপন বাড়ীতে অভ্যর্থনা করিয়া লইবার পরমুহুর্তে মিঃ স্যানিয়েল কহিলেন, “আর তো দেরি করা চলে না, ডাঃ গুপ্ত।” ১১
“না, দেরি নেই।” বলিয়া ডাঃ গুপ্ত র্তাহার প্রধান বৃদ্ধ ভূত্য ও পাচিকাকে আহ্বান করিয়া মিস রমা সোম ও কেশবের আহারের বন্দোবস্ত করিতেওঁ শয়নের ঘর খুলিয়া দিবার জন্য আদেশ দিলেন এবং মাননীয় অতিথিদের যাহতে কিছুমাত্র অসুবিধা না হয় এবং তাহা হইলে তৎক্ষণাৎ তাহাদিগকে বিদায় লইতে হইবে—বারংবার বলিয়া মিঃ স্যানিয়েলের দিকে চাহিয়া কহিলেন, “আমি প্রস্তুত, মিঃ স্যানিয়েল।”
কাকাবাবু?”
মিঃ স্যানিয়েল মৃদু হাসিয়া কহিলেন, “দসু মোহনকে গ্রেফতার করা যদি সম্ভব হয় অর্থাৎ সে যদি দুর্গ প্রাসাদে থাকে, তবে তাকে ও তার অন্যান্য সহচর যারা আছে, তাদের গ্রেফতার করতে ও বাড়ীখানা পুলিসের দ্বারা তল্লাশ করতে চলেছি, মা। তোমরা আহার সেরে নিশ্চিত্ত মনে নিদ্রা যাও। যে আশ্রয়ে এসেছ, মোহনের সাধ্য নেই আর তোমাকে সেখানে বিরক্ত করে।”

